37. Međunarodna konferencije povjerenika za zaštitu podataka i privatnosti  (ICDPPC)
26.-29. oktobar 2015. Amsterdam, Holandija
37. Međunarodna konferencija povjerenika za zaštitu podataka i privatnosti održala se 26.-29. oktobra u Amsterdamu, pod nazivom “Izgradnja mostova”, u organizaciji holandskog tijela za zaštitu podataka. Međunarodna konferencija predstavlja godišnji sastanak tijela za zaštitu podataka, a ove godine razgovaralo se o načinu izgradnje mostova između različitih režima za zaštitu podataka i privatnosti koji postoje širom svijeta.  
Konferencija se odvijala kroz Zatvorenu i Otvorenu sjednicu. Teme prvog dana Zatvorene sjednice bile su: Genetički i zdravstveni podaci: Izazovi sutrašnjice i Nadzor zaštite podataka u sigurnosnim i obavještajnim službama: uloga DPA-ova u društvu koje se mijenja. Drugog dana obuhvaćene su sljedeće teme: Privatnosti u digitalnom dobu predstavio je pozvani gost prof. Joe Cannataci, Posebni izvjestilac UN-a o pravu na privatnost. U vezi povratnih izvještaja sa radnih grupa i događaja govorilo se o Radnoj grupi za digitalnu edukaciju (CNIL, Francuska), Međunarodnom susretu provedbene saradnje OPCC, Canada (Ottawa) i ICO UK te o Radnoj grupi član 29 (Isabelle Falque-Pierrotin). Predstavljene su sljedeće Rezolucije: Transparentnost izvještavanja, Privatnost i Međunarodna humanitarna akcija, Specijalni izvjestilac UN-a o pravu na privatnost i Rezolucija o strateškom pravcu Konferencije. Na završetku Zatvorene sjednice prof. Said Ihrai predstavio je zanimljiv spot i govorom najavio Maroko (Marakeš) kao domaćina sljedeće 38. Međunarodne konferencije.
Nakon Zatvorene sjednice uslijedila je dvodnevna Otvorena sjednica 28. i 29.10.2015. 
Osnova za diskusiju ovogodišnje Otvorene sjednice bio je Izvještaj o Projektu „Mostovi privatnosti“ i u plenarnim i u kratkim sesijama. Ovaj Projekat napravili su stručnjaci iz Europske unije i Sjedinjenih američkih država u potrazi za rješenjem transatlantske privatnosti. Institucionalnu podršku za ovaj Projekat pružio je Massachusetts Institut za tehnologiju kompjuterske nauke i laboratoriju umjetne inteligencije (Cambridge, MA –SAD) i Institut za informacijsko pravo Sveučilišta u Amsterdamu (Holandija). Cilj Projekta „Mostovi privatnosti“ je identifikovati praktične korake kako bi se premostio jaz između postojećih pristupa privatnosti podataka Europske unije i SAD-a, na način da se stvori visoki nivo zaštite, te promicanje interesa pojedinaca, kao i povećanje sigurnosti za komercijalne organizacije. “Mostovi privatnosti” su dizajnirani da unaprijede jake vrijednosti privatnosti na način koji poštuje materijalne i proceduralne razlike između dvije jurisdikcije. Projekat se sastoji od 10 „mostova“:

Prateći događaji 37. Međunarodne konferencije o privatnost bili su:

Prva radionica u okviru Projekta PHAEDRA II, pod nazivom Saradnja između DPA-ova unutar GDPR-a: prospekti, praksa i liste stvari koje je potrebno uraditi u organizaciji PHAEDRA Projekt Konzorcija. Cilj Radionice, upućen Europskim tijelima za zaštitu podataka (DPA-ovi) i odabranim kreatorima politike, bio je predstavljanje prvih rezultata Projekta, kao i diskusija o nekoliko hitnih pitanja vezanih za nove modele saradnje u okviru opće Uredbe o zaštiti podataka (GDPR), te prevazilaženje praktičnih prepreka za efikasnu saradnju između DPA-ova. Vrije Univerzitet u Briselu – Istraživačka grupa za pravo, nauku, tehnologiju i društvo (VUB-LSTS), Trilateralno istraživanje & Consulting LLP, Generalni inspektorat za zaštitu ličnih podataka iz Poljske i Jaume I Univerzitet Castellón sprovode istraživanje za Generalnu direkciju Europske komisije za pravosuđe. Projekat se zove PHAEDRA II: Unapređenje praktične i korisne saradnje između tijela za zaštitu podataka II. Glavni cilj Projekta je da identifikuje, razvije i preporuči mjere za poboljšanje praktične saradnje između europskih DPA-ova. Projekat je fokusiran na izazove za saradnju koji proizlaze iz reforme europskog okvira za zaštitu podataka i iz važećeg EU okvira. Projekat će razmotriti tri najveća izazova sa kojima se suočavaju europski DPA-ovi: osiguranje dosljednosti, dijeljenje različitih vrsta informacija (uključujući povjerljive informacije) i koordinacija i saradnja u vezi sa izvršnim radnjama. Dodatni detalji mogu se pronaći na http://www.phaedra-project.eu.

GPEN:2016 i dalje - Nova era u globalnoj provedbi saradnje - Domaćin - GPEN - Globalna mreža provedbe privatnosti.

Premošćivanje nespojivih režima privatnosti kroz organizacijske odgovornosti - Domaćin - Centar za informacijsku politiku rukovođenja i NYMITY.

DPO (Data Protection Officer): Građenje mostova između međunarodnih propisa i Data-Driven svijeta  - Domaćin NGFG u kooperaciji sa CEDPO. DPO već odavno igra važnu ulogu u osiguravanju zaštite podataka unutar organizacija u Europi. Ova Sjednica imala je cilj istražiti kako DPO može premostiti jaz između zakonodavstva i Data-Driven stvarnosti. 
Sljedeći koraci za zaštitu podataka u Zajednici - Domaćin - CTN (The Common Thread Network - Zajednička nit mreže). CTN mreža slavi svoju prvu godišnjicu u Amsterdamu i znatno je narasla u proteklih godinu, te napredovala u promicanju zaštite podataka i pitanjima privatnosti. Ovo je bio Sastanak samo za članove CTN. 
Obilazak Microsoft podatkovnog centra  - Domaćin – Microsoft
Natjecanja i udžbenički setovi o privatnosti: koji je najbolji pristup efikasno usmjeren na mlade ljude? - Domaćin - Međunarodna radna grupa o digitalnoj edukaciji. 
Nove tehnologije - Novi pristupi privatnosti? - Domaćin - Budućnost Foruma privatnosti. Ovaj događaj razmatrao je politike implikacija istraživanja velikih podataka (Big data), uključujući i osnovna pravila kako bi se spriječile regulatorne arbitraže između javnog i privatnog sektora. 
Percepcija privatnosti europskih potrošača: Symantec-ov izvještaj o stanju privatnosti 2015 - Domaćin - Symantec.
Anonimizacija podataka kliničkog ispitivanja u praksi - Domaćini - predavači iz Ottawe, Sanofi, IPPC i PhUSE.
Etičko upravljanje podacima za 21. vijek - Domaćin - Fondacija informacijske odgovornosti (IAF).

Privatnost u praksi: sprečavanje gubitka ličnih podataka u poslovnom okruženju - Domaćin Symantec.
Ovogodišnja 37. Međunarodna konferencija povjerenika za zaštitu podataka i privatnosti okupila je više od 700 učesnika iz svih dijelova svijeta, među kojima su bile i brojne različite institucije i organizacije. Ispred Agencije za zaštitu ličnih podataka u BiH 37. Međunarodnoj konferenciji i Prvoj radionici u okviru Projekta PHAEDRA II, prisustvovala je Pomoćnik direktora Sektora za međunarodnu saradnju i odnose s javnošću.
